მინისტრი 2020 წლის 18 სექტემბრის N01-459/ო ბრძანებით შექმნილი, შესაბამისი ნასყიდობის ხელშეკრულებით მყიდველის მიერ ბაზისური სამედიცინო სერვისების უწყვეტობის ვალდებულებების შესრულების თაობაზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ დასკვნების მომზადების მიზნით შექმნილი სამუშაო ჯგუფის სხდომა

25 სექტემბერი, 2020

გიორგი წოწკოლაური,  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, სამუშაო ჯგუფის ხელმძღვანელი

სხდომას ესწრებოდნენ:
თამარ გაბუნია - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის პირველი მოადგილე (ვებექსის საშუალებით)
თათია - ხაბეიშვილი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მრჩეველი
ბექა ჯაყელი - სამინისტროს საფინანსო-ეკონომიკური დეპარტამენტის უფროსი
ეკა შარაძე - სამინისტროს შიდა აუდიტის დეპარტამენტის უფროსის მოადგილე
შორენა ოქროპირიძე - სამინისტროს იურიდიული დეპარტამენტის კანონშემოქმედებითი
საქმიანობისა და სამართლებრივი უზრუნველყოფის სამმართველოს უფროსი
ირმა ბურუდულაძე - სსიპ სამედიცინო და ფარმაცევტული საქმიანობის რეგულირების სააგენტოს ლიცენზიებისა და აკრედიტაციის სამმართველოს უფროსი
ქეთევან გოგინაშვილი - სამინისტროს პოლიტიკის დეპარტამენტის ჯანმრთელობის დაცვის პოლიტიკის სამმართველოს მთავარი სპეციალისტი

დღის წესრიგი:

1. ერთი მხრივ. საქართველოს ეკონომიკისა და მდგრადი განვითარების სამინისტროს (უფლებამონაცვლე სსიპ - სახელმწიფო ქონების ეროვნული სააგენტო (შემდგომში „სააგენტო“)), საქართველოს შრომის, ჯანმრთელობისა და სოციალური დაცვის სამინისტროს (შემდგომში „სამინისტრო“) და მეორე მხრივ, შპს „ჯეო ჰოსპიტალსს“ (ს/კ 404907730) (შემდგომში „მყიდველი“) შორის 2011 წლის 15 სექტემბრის ნასყიდობის ხელშეკრულებით (09.11.2011 წელს, 18.07.2012 წელს და 21.08.2013 წელს დაიდო ცვლილების ხელშეკრულება) ნაკისრი ვალდებულებების დადასტურების მიზნით, შპს „ჯეო ჰოსპიტალსის“ მიერ წარმოდგენილი მასალების განხილვა 

მომხსენებელი: თათია ხაბეიშვილი/ქეთევან გოგინაშვილი


პირველი საკითხი: 

ერთი მხრივ. საქართველოს ეკონომიკისა და მდგრადი განვითარების სამინისტროს (უფლებამონაცვლე სსიპ - სახელმწიფო ქონების ეროვნული სააგენტო (შემდგომში „სააგენტო“)), საქართველოს შრომის, ჯანმრთელობისა და სოციალური დაცვის სამინისტროს (შემდგომში „სამინისტრო“) და მეორე მხრივ, შპს „ჯეო ჰოსპიტალსს“ (ს/კ 404907730) (შემდგომში „მყიდველი“) შორის 2011 წლის 15 სექტემბრის ნასყიდობის ხელშეკრულებით (09.11.2011 წელს, 18.07.2012 წელს და 21.08.2013 წელს დაიდო ცვლილების ხელშეკრულება) ნაკისრი ვალდებულებების დადასტურების მიზნით, შპს „ჯეო ჰოსპიტალსის“ მიერ წარმოდგენილი მასალების განხილვა 


ჯგუფის წევრებმა მოისმინეს  ქალბატონ თათია ხაბეიშვილის და ქეთევან გოგინაშვილის ინფორმაცია  ნასყიდობის ხელშეკრულების 3.1.7 მუხლის შესრულების დადასტურების მიზნით შპს ჯეო ჰოსპიტალსის მიერ“ წარმოდგენილი მასალების შესახებ. 

ერთი მხრივ. საქართველოს ეკონომიკისა და მდგრადი განვითარების სამინისტროს (უფლებამონაცვლე სსიპ - სახელმწიფო ქონების ეროვნული სააგენტო (შემდგომში „სააგენტო“)), საქართველოს შრომის, ჯანმრთელობისა და სოციალური დაცვის სამინისტროს (შემდგომში „სამინისტრო“) და მეორე მხრივ, შპს „ჯეო ჰოსპიტალსს“ (ს/კ 404907730) (შემდგომში „მყიდველი“) შორის 2011 წლის 15 სექტემბერს (09.11.2011 წელს, 18.07.2012 წელს და 21.08.2013 წელს დაიდო ცვლილების ხელშეკრულება) გაფორმდა ნასყიდობის ხელშეკრულება, რომლის თანახმად, მყიდველს ხელშეკრულების მუხლი 2-ით განსაზღვრულ ფასად გადაეცა დანართი 1-ით განსაზღრული ქონება. ამასთან აღნიშნული ქონება გადაეცა ხელშეკრულების 3.1.7 პუნქტით ნაკისრი ვალდებულებების შესრულების პირობით,  რაც გულისხმობდა: „უზრუნველყოს დანართი N5-ით გათვალისწინებული ბაზისური სერვისების უწყვეტობა ჭიათურის, ზესტაფონის, გარდაბნის, მარნეულის, თეთრიწყაროს, წალკის, სამტრედიის, ბაღდათის, გურჯაანის, საგარეჯოს, დუშეთის, ყაზბეგის, მცხეთის, თიანეთის, ბორჯომის მუნიციპალიტეტში შესაბამისი სახელმწიფო პროგრამების ფარგლებში გარდამავალი პერიოდის დასრულებიდან 7 წლის განმავლობაში და დანართი №5-ში განსაზღვრული სპეციფიური პირობების გათვალისწინებით და გეოგრაფიული ხელმისაწვდომობის პრინციპის დაცვით. 

სსიპ „სახელმწიფო ქონების ეროვნული სააგენტოს“, სამინისტროს მიერ, 2015 წლის 25 დეკემბრის N01/99801; 2017 წლის 20 იანვრის N01/3225 და 2019 წლის 16 აგვისტოს N01/14751 წერილებით ეცნობა ინფორმაცია შპს „ჯეო ჰოსპიტალსის“ მიერ ბაზისური სერვისების უწყვეტობის ვალდებულების (ხელშეკრულების 3.1.7 პუნქტი) შესრულების თაობაზე.

კერძოდ, 
1) შპს ჯეო ჰოსპიტალსის კუთვნილებაში მყოფი სამედიცინო დაწესებულებები 01-1.10.2011-დან 3.12.2018 წლამდე - მცხეთაSi, 1.10.2011-დან 24.05.2015 ყაზბეგში; 01.07.2012-31.03.2018 - გურჯაანში; არ მონაწილეობდა ტუბერკულოზის მართვის სახელმწიფო პროგრამის შესრულებაში;
2) თიანეთის მუნიციპალიტეტში მდებარე სამედიცინო დაწესებულებები 01.12.2011-27.02.2013-მდე პერიოდში; წალკის მუნიციპალიტეტის სამედიცინო დაწესებულებები 1.01.2013-1.02.2013 პერიოდში არ მონაწილეობდა ანტირაბიული დახმარების სახელმწიფო პროგრამის (01.10.2011-01.09.2012) და  იმუნიზაციის სახელმწიფო პროგრამის ანიტრაბიული მომსახურების კომპონენტის (01.09.2012-27.02.2013) განხორციელებაში.
3) ინფეციური დაავადებების მართვა: არ მონაწილეობდა გარდაბნის (08.02.2012-01.12.2015-მდე), მცხეთის (01.09.2012-15.12.2015-მდე), საგარეჯოს (01.09.2012-15.12.2015-მდე) მუნიციპალიტეტებში; დუშეთში, თეთრიწყაროში, ჭიათურაში  01.12.2011-01.09.2012 და წალკაში - 01.12.2011-01.11.2013 პერიოდებში. თიანეთსა და ყაზბეგში - მთელი პერიოდის განმავლობაში. 

2017 წლის 1 მარტიდან - 2018 წლის 3 დეკემბრის ჩათვლით, ბაღდათის,  დუშეთის, სამტრედიის, ჭიათურის მუნიციპალიტეტებში არ ფიქსირდება ინფექციური დაავადებების მართვის სახელმწიფო პროგრამისა (2017 წლის 1 მარტი - 2017 წლის 31 დეკემბერი) და საყოველთაო ჯანდაცვის სახელმწიფო პროგრამის ინფექციური დაავადებების მართვის კომპონენტის (2018 წლის 1 იანვარი-2018 წლის 3 დეკემბერი) მიმწოდებლად. 2018 წლის 1 იანვრიდან 2018 წლის 3 დეკემბრის ჩათვლით, ზესტაფონის, მარნეულის, მცხეთის მუნიციპალიტეტებში არსებული სამედიცინო დაწესებულებები არ მონაწილეობდნენ საყოველთაო ჯანდაცვის სახელმწიფო პროგრამის ინფექციური დაავადებების მართვის კომპონენტის შესრულებაში. შპს „ჯეო ჰოსპიტალსის“ გარდაბნის დაწესებულება 2017 წლის 1 მარტიდან - 2017 წლის 31 დეკემბერის  ჩათვლით,  არ ფიქსირდება ინფექციური დაავადებების მართვის სახელმწიფო პროგრამის მიმწოდებლად.

4) ,,სასწრაფო გადაუდებელი დახმარების და სამედიცინო ტრანსპორტირების“ სახელმწიფო პროგრამის ,,სამედიცინო ტრანსპორტირების“ კომპონენტის ფარგლებში, მიმწოდებელთა ჩამონათვალში არ ფიქსირდება შპს ,,ჯეო ჰოსპიტალსის“ ჭიათურის, ზესტაფონის, გარდაბანის, მარნეულის, თეთრიწყაროს, წალკას, სამტრედიის, ბაღდათის, გურჯაანის, საგარეჯოს, დუშეთის, ყაზბეგის, მცხეთის, თიანეთის და ბორჯომის  მუნიციპალიტეტებში არსებული სამედიცინო დაწესებულებები და მათ მიერ გაწეული მომსახურება.
 
სსიპ „სახელმწიფო ქონების ეროვნული სააგენტოს“ 6 დეკემბრის N4/71623 წერილით, სამინისტროს ეცნობა, რომ მყიდველს, დარღვეული ბაზისური სამედიცინო სერვისების შენარჩუნების ვალდებულების გამო, ვალდებულების შესრულების ვადის დასაწყისიდან (01.12.2011 წელი) ვალდებულების შესრულებისათვის განსაზღვრულ დროის მთელ პერიოდზე, ხელშეკრულების 3.1.7 და 3.1.13 მუხლებით განსაზღვრული ვალდებულებების შესრულების დასაწყებად სააგენტოს მიერ გენესაზღრა დამატებით 6 (ექვსი) თვიანი ვადა და პირგასამტეხლო.

2020 წლის 25 თებერვლის N4/12403 წერილით სსიპ სახელმწიფო ქონების ეროვნულმა სააგენტომ სამინისტროს აცნობა, რომ პს „ჯეო ჰოსპიტალსის“ მიერ 2019 წლის 23 დეკემბრის № 19-004-916 განცხადებით წარმოდგენილი საპასუხო წერილით არ ეთანხმება სააგენტოს მიერ მიღებულ გადაწვეტილებებს და წარმოადგინა დამატებითი მასალა ვალდებულებების შესრულების მტკიცებულებად. 
ჯეო ჰოსპიტალსის მიერ მასალები ასევე იქნა გადმოგზავნილი სამინისტროში (სხვადასხვა დაწესებულებებთან ხელშეკრულების ასლები  პაციენტის რეფერალისთვის; შიდა სტანდარტებით და საყოველთაო ჯანდაცვის პროგრამის ფარგლებში გატარებული ინფექციური დაავადებების შემთხვევები და ა.შ) (წერილები N19.004-916 და N20-004-020 21.01.2020). მიმდინარე წლის 21 სექტემბერს, კომპანიამ ასევე წარმოადგინა დამოუკიდებელი აუდიტორული (BDO) ანგარიში „შპს ჯეო ჰოსპიტალსის“ მიერ ხელშეკრულებით ნაკისრი ვალდებულებების შესრულების შესახებ (წერილი N20-003-546) ინგლისურ ენაზე.

დასკვნაში მითითებულია, რომ „2019 წლის 23 ოქტომბრის მონაცემებით, ჩატარებული პროცედურებისა და მოპოვებული მტკიცებულებები არ გვაძლევს საფუძველს დავასკვნათ, რომ შპს „ჯეო ჰოსპიტალსს“, ქვემოთ მოცემული მუხლებით ნაკისრი ვალდებულებების განხორციელების მიზნით (და #1 დანართში მოცემული დეტალების გათვალისწინებით), არ შეუსრულებია ქვემოთ მოცემული მუხლებით ნაკისრი კონკრეტული მოთხოვნები:“

საფუძველზე, BDO ვერ ხედავს ვერანაირ რისკს 2011 წლის 15 სექტემბერსა და 2014 წლის 5 სექტემბერს აღებული ვალდებულებების შესრულებასთან დაკავშირებით“.

სამუშაო ჯგუფის წევრების მსჯელობაში გამოიკვეთა, რომ ინგლისურენოვანი დოკუმენტის თარგმნისას და ინტერპრეტაციის დროს, რაიმე უზუსტობების თავიდან აცილების მიზნით, კომპანიამ უმჯობესია წარმოადგინოს დოკუმენტის ნოტარიულად დამტკიცებული ქართული თარგმანი და შემდეგ მოხდეს დეტალური მსჯელობა კომპანიის მიერ ვალდებულებების შესრულების საკითხზე. 

სამუშაო ჯგუფის რეკომენდაცია: 
· ეთხოვოს შპს „ჯეო ჰოსპიტალსის“ ადმინისტრაციას დამოუკიდებელი აუდიტორული (BDO) ანგარიში „შპს ჯეო ჰოსპიტალსის“ მიერ ხელშეკრულებით ნაკისრი ვალდებულებების შესრულების შესახებ“ ქართულ ენაზე წარმოდგენა შემდგომი განხილვის მიზნით

სამუშაო ჯგუფის ხელმძღვანელი:		

სამუშაო ჯგუფის სამდივნო:

